
داوا دەكرێت حكومەت ئاسانكاریی 
زیاتر بۆ بەخێوكەرانی خاوەن 
پێداویستیی تایبەت بكات 

بەپێـــی راپۆرتـــی رێكخـــراوی تەندروســـتیی 
جیهانـــی )WHO( و بانكـــی نێودەوڵەتی زیاتر 
لـــە ملیارێـــك كـــەس لـــە جیهانـــدا بـــە شـــێوەیەك 
تایبەتـــن،  پێداویســـتی  خـــاوەن  شـــێوەكان  لـــە 
ـــەوەش 15%ی دانیشـــتووانی جیهـــان پێكدێنـــن.  ب
ئـــەم توێـــژە بەشـــدارییان لـــە كۆمەڵگـــەدا كەمـــە و 
بـــۆ راییكردنـــی كاری رۆژانەشـــیان زیاتـــر پشـــت 
بـــە كەســـانی دیكـــە دەبەســـتن. تەنانـــەت لـــە 
وڵاتـــە ســـەرمایەدارەكانیش رێـــژەی 20 تـــا40%ی 
بـــۆ  تایبـــەت  پێداویســـتی  خـــاوەن  منداڵانـــی 
رۆژانـــەدا  چالاكیـــی  لـــە  بەشـــداریكردن 
پێویســـتییان بـــە یارمەتـــی هەیـــە. بـــە هـــۆی 
بەرزبوونـــەوەی تەمەنـــی مـــرۆڤ، زیادكردنـــی 
رووداووەكانـــی  درێژخایەنـــەكان،  نەخۆشـــییە 
ـــد،  هاتووچـــۆ، كارەســـاتە سرووشـــتییەكان و...هت
رێـــژەی خـــاوەن پێداویســـتییە تایبەتەكانیـــش لـــە 
ـــداڵان  ـــان و من ـــش ئافرەت ـــەو زیاتری بەرزبوونەوەدای
ناســـاغییە  ئـــەو  گیـــرۆدەی  بەســـاڵاچووان  و 
دەبـــن، ئەركـــی كەسوكاریشـــیان گەلێـــك قورســـە 
و پێویســـتە حكومـــەت و لایەنـــی پەیوەندیـــدار 
ئـــاوڕی جددییـــان لـــێ بداتـــەوە. بەشـــداربووانی 
پرســـە  ئـــەو  زیاتـــر  گـــوڵان  راپۆرتـــەی  ئـــەم 

ــەن.  ــوێ دەكـ تاوتـ
گوڵان: كۆمەڵایەتی

ــت  ــادەكان دێ ــە و ی ــی بۆن ــادی رۆژی جیهانی ــاڵانە ی »س
بــۆ دەكرێــت و كارو  و دەڕوات و هەنــدێ هــەرا هۆریــای 
ــد چالاكییــەك قەتیــس  ــی چەن ــە ئەنجامدان راســپاردەكانیش ل
دەبێــت. دواتــر ســەری لــێ دەنێنــەوە، وەك بڵێــی ئەركــەكان 
تــەواو بــووەو مافــەكان هەمــووی مســۆگەر بــووە، بــەڵام ســاڵ 
بــە ســاڵ كەمتەرخەمــی بەرامبــەر بــە مافــەكان زیاتــر دەبــن.«
ئــەوە قســەی شــوكوریە ئەحمــەد بــوو. ئــەو هاووڵاتییــە 
ئافرەتــی ماڵەوەیــە و دایكــی ســێ منداڵــی وردیلەیــە وەك 
خــۆی باســیكرد، هاوســەرەكەی نەخۆشــی دەروونــی هەیــە، 
بــەوەش نەوەســتاوە و هەوڵــی خۆســووتاندنی داوە، لــە ئێســتادا 
وێــڕای نەخۆشــی دەروونــی بەهــۆی ســووتانەوە كەمئەنــدام 
ــاوەن پێداویســتیی  ــی خ ــت: »بەخێوكەران ــاوكات دەڵێ ــووە، ه ب
تایبــەت، ئەركــی پــەروەردە و بەخێوكردنیــان زۆر قورســترە، 
بۆیــە حــەق وایــە حكومــەت ئــاوڕی جددییــان لــێ بداتــەوە و 
بەشــێك لــە ئەركەكانیــان لــە رووی مــاددی و مەعنــەوی لــە 

ــت«.  ــتۆ بگرێ ئەس
پێداویســتییە  خــاوەن  زۆربــەی  توێژینــەوەكان  بەپێــی 
و  ناكەوێــت  دەســت  تەندروســتییان  چاودێــری  تایبەتــەكان 
ناتوانــن خەرجــی چاودێــری تەندروســتی دابیــن بكــەن. جگــە 
لــەوەی خۆیــان كێشــەی تایبــەت بــە خۆیــان هەیــە، رۆژانــەش 
تووشــی ســووكایەتی پــێ كــردن دەبــن و بــە خراپــی مامەڵەیــان 
ئــەو توێــژە شانســی چوونــە  لەگــەڵ دەكرێــت. منداڵانــی 
قوتابخانەیــان لــە منداڵانــی ئاســایی زۆر كەمتــرە. لــە هەمــوو 
ئــەو  تەمەنەكانیشــدا  لەســەرجەم  و  جۆراوجــۆرەكان  ژینگــە 
ــە،  ــان هەی ــژە كەموكورتیــی و كەلێنــی فێركاریــی گەورەی توێ
بــەڵام لــە دەوڵەتــە هــەژارەكان كەموكورتییەكانیــان زۆر زیاترن. 
ــان دەچنــە  ــە ئاســاییەكان هەمووی ــەش كــە منداڵ ــەو دەوڵەتان ل
ــەكان  ــاوەن پێداویســتییە تایبەت ــە خ ــوو منداڵ ــە، هەم قوتابخان
ئەوەیــان بــۆ مەیســەر نابێــت. بــۆ نموونــە لــە پۆلیڤیــا نزیكــەی 
98%ی منداڵانــی ئاســایی دەچنــە قوتابخانــە، بــەڵام كەمتــر 
لــە 40%ی منداڵانــی خــاوەن پێداویســتیی تایبــەت دەچنــە 
بەرخوێندن. لە ئەندونوســیا 80%ی منداڵانی ئاســایی دەچنە 
ــاوەن پێداویســتیی  ــی خ ــدن، كەچــی 25%ی منداڵان بەرخوێن
خــاوەن  مانــەوەی  بەگشــتی  قوتابخانــە.  دەچنــە  تایبــەت 
پێویســتی تایبــەت لــە ماڵــەوە و دووربوونــی لــە ســەنتەر و 
ناوەندەكانــی راهێنــان ئەركــی بەخێوكەریــان زۆر قــورس دەكات، 
بەپێــی توێژینــەوەكان زۆربــەی ئــەو دایكانــەی منداڵــی خــاوەن 
پێداویســتیی تایبەتیــان هەیــە بــۆ هێوربوونەوەیــان چارەســەری 

ــی وەردەگــرن. دەروون
گوڵاڵــە پشــدەری پەرســتار وچالاكــی بــواری تەندروســتی، 
یــان  »كەمئەندامــی،  كــە  دەكات  ئــەوە  باســی  ســەرەتا 
نەخۆشــیی درێژخایــەن، یــان خــاوەن پێداویســتیی تایبــەت، 
نالەبــاردا  یەكجــار  و  ناخــۆش  بارودۆخێكــی  لــە  هەمیشــە 
بژیــن،  كوێیــەك  هــەر  لــە  لەوانــە  یــەك  هــەر  دەژین.بــەڵام 
ناچــارن تــا رادەیــەك بارودۆخەكــە بــۆ خۆیــان لەبــار بكــەن 
ژینگەیــەی  ئــەو  لەگــەڵ  بگونجێنــن  ژیانیــان  شــێوەی  و 
ســاغەكان  وێــڕای  بتوانــن  ئــەوەی  بــۆ  دەژیــن،  تێیــدا  كــە 
هەنــگاو بــۆ ژیــان و بەردەوامــی بنێــن.« هــاوكات دەڵێــت: 

وەك دایكێك 18 ساڵە كوڕەكەم 
كە خاوەن پێداویستیی تایبەتە 

بەخێو دەكەم، تا ئێستا هەنگاوی 
جددیم لە حكومەت نەبینیوە

خۆزگە ئەوەندەی خەڵاتیان 
دابەشكرد بەسەر ئەكتەر و 

راگەیاندنی بێ بەرهەمدا پلانیان 
بۆ ئەو هاووڵاتیانە دادەڕشت 

كە زمانی داواكردنی مافەكانی 
خۆیانیان نییە

بەخێوكەرانی خاوەن پێداویستیی 
تایبەت، ئەركی پەروەردە و 
بەخێوكردنیان زۆر قورسترە، 

بۆیە حەق وایە حكومەت ئاوڕی 
جددییان لێ بداتەوە و بەشێك 

لە ئەركەكانیان لە رووی ماددی و 
پەروەردەوە لە ئەستۆ بگرێت

حكومەتی كوردستان تا ئێستاش 
نەیتوانیوە بواری باشتر بۆ 
كەمئەندامان بڕەخسێنێت، 

هەتا لانیكەم ئاسانكارییەك بۆ 
بەخێوكەرانی خاوەن پێداویستیی 

تایبەت بكات

»خــاوەن پێداویســتیی تایبــەت دەتوانــێ بــە رێگــەی فیزیكــی 
هەندێــك گۆڕانــكاری لــە خۆیــدا بــكات، بــۆ نموونــە ئەوانــەی 
كــە پێیــان بڕاوەتــەوە، پێــی دەســتكرد بــەكار بهێنــن، بــەڵام 
ــت كەســی خــاوەن  ــە و دەبێ ــی واقیعەكەی گرینــگ قبووڵكردن
پێداویســتیی تایبــەت بزانێــت كەســایەتیی ئــەو بەســتراو نییــە 
بــە كەمئەندامــی و ئــەو كەموكوڕییــە جەســتەییە، بەڵكــو 
تواناكانــی مێشــك كاراكتــەری گرینگــن، تاكــو بەختەوەریــی 
بمانــەوێ  بدۆزێتــەوە.« گوتیشــی: »ئەگــەر  تێــدا  خــۆی 
ــا و  ــی دانیشــتووی ئەوروپ ــە كێشــەكانی كەمئەندامان ــاس ل ب
نــاو جەرگــەی دیموكراســی و وڵاتانێــك بكەیــن كــە بــە یاســا 
مافەكانیــان رێكخــراوە و حكومەتــی سۆشــیال دیموكراتیــن، 
ئــەوە باســێكی جیــاوازە لەگــەڵ مافەكانــی كەمئەندامانــی 
و  كوردســتان  وەكــو  رۆژهەڵاتــی  بلۆكــی  وڵاتانــی 
جیاوازییەكــی بەرجەســتەی هەیــە. ئــەوەی كــە مــن زانیومــە 
نیویــۆرك  لــە  یەكگرتــووەكان  ولایەتــە   200٦/12/1٣ لــە 
كەمئەندامــی  مافەكانــی  كــە  پێكهێنــا  پەیماننامەیەكیــان 
تێیــدا نووســراونەتەوە و حكومــەت ئەركــی سەرشــانیەتی كار 
بــكات بــۆ چاككردنــی بارودۆخــی كەســانی كەمئەنــدام بــكات 
ــەروەردە، هاتوچــۆ،  لەســەر ســەكتەرەكانی وەكــو كاروپیشــە، پ
كەلتــوور، وەرزش و ســاغڵەمی و ...هتــد، كۆمەڵێــك وڵات 
واژوویــان لەســەر كــردووە كــە جێبەجێــی بكــەن لــە نــاو یاســای 
وڵاتیانــدا. هۆڵەنــداش یەكێكــە لــەو وڵاتانــەی كــە ئــەوەی 
قبــووڵ كــردووە و لــە 201٦/٧/14دا هەندێــك خاڵــی تایبــەت 
بــە كەســانی كەمئەنــدام بــە یاســایەك لــە دەســتوورردا بــە ناوی 
)WGBH/CZ(هاتــووە، هەروەهــا یاســاش ئامــاژە بــەوەش 
دەكات كــە كەســانی كەمئەنــدام، یــان ئەوانــەی نەخۆشــیی 
وەكــو هەمــوو كەســانی ســاغ  دەبــێ  درێژخایەنیــان هەیــە، 
بشــدار بــن لــە نــاو كۆمەڵگــە و بەرامبــەر بــە یاســا یەكســانن. 
ــە كەســی  ــك رێكخــراوە ك ــە جۆرێ ــە ب ــەو بابەت ــدا ئ ــە هۆڵەن ل
ــە  ــە هــۆی كەمئەندامــی ل ــێوەیەك ب ــچ ش ــە هی ــدام ب كەمئەن
ــە  ــدا، ن ــچ بارێك ــە هی ــە ل ــر نیی ــە دواوەت ــایی ل ــانی ئاس كەس
لــە خوێنــدن، نــە لــە ژیــان و ئیمكانــات و پێداویســتی و...
هتــد، كەواتــە ئــەو دەتوانــێ پێــش بكــەوێ و جاریوایــە لــە 
ســاغەكانیش زیاتــر بــەرەو ئارەزووەكانــی ژیانــی بەرزتر دەفڕێ 
و بــە ئاواتــی دەگات. نموونــەش زۆرن لــەو وەرزشــوانانەی 
كــە میدالیــای شــانازییان وەرگرتــووە، یــان هەمووشــت زان و 
ــای زانســت دەیناســێ  ــەی دونی ــە زۆرب ــی ك ــی جیهان بلیمەت
ســتیڤن هاوكینــگ كــە 2018/٣/14 دونیــای بەجــێ هێشــت، 
كــە لەســەر كورســیی چەرخــدار و بــە كەمئەندامــی دەســت و 
پــێ، لــە ملیــاران مــرۆڤ باشــتر و زیاتــر گەردوونــی ناســی و 
تــا ناســینی كاكەشــانەكان رۆیشــت. ئــەوەی مــن زانیومــە لــە 
كوردستانیشــدا یاســایەك لــە لایــەن وەزارەتــی كارو كاروبــاری 
كۆمەڵایەتــی دانــراوە لــە ســاڵی 2012دا پێموایــە ژمــارە 22یە 
و ئامــاژە بــە مــاف و ئیمتیازاتــی مرۆڤــی كەمئەنــدام دەكات. 
بــەڵام بەڕاســتی حكومەتــی كوردســتان تــا ئێســتاش نەیتوانیوە 
ــواری باشــتر بــۆ كەمئەندامــان بڕەخســێنێت، هەتــا لانیكــەم  ب
ئاســانكارییەك بــۆ بەخێوكەرانــی خــاوەن پێداویســتیی تایبــەت 
بــكات. بــۆ ســەلماندنی ئــەو رایــە دەپرســین: ئایــا پــەروەردە و 

ــد گرینگــی  ــا چەن ــەت ت ــاوەن پێداویســتیی تایب ــی خ خوێندن
پێــدراوە؟ ئایــا رێگەوبانــی گونجــاو و رێخۆشــكەر بــۆ خــاوەن 
پێداویســتیی تایبــەت هەیــە؟ ئایــا شــوێنی نیشــتەجێبوونی 
تایبــەت و رێكخــراو و شایەســتە بــەوان دابیــن كــراوە؟ ئایــا 
هاتووچــۆ و پاســی تایبــەت و ئاســانكارییان بــۆ چوونــە نــاو 
نەكــراون،  ئەوانــە  نەخێــر،  كــردووە؟  و گواســتنەوەیان  پــاس 
تەنیــا مووچەیەكــی زۆر كەمیــان بــۆ خــاوەن پێداویســتیی 
ــی  ــی دەرمانەكان ــەت بەشــی كڕین ــە تەنان ــاوە، ك ــەت دان تایب
ــەو  ــن ل ــن بگونجێن ــان دەتوان ــی خۆی ــر چــۆن ژیان ــاكات، ئیت ن
كۆمەڵگــە ســەختەدا كــە بــۆ ســاغەكان هێنــدە دژوارە، ئینجــا 
چ بگاتــە كەمئەندامــان. لێــرەدا پێویســتە باســی ئــەوەش بكــەم 
كــە شــێوەی پــەروەردەو دابونەریتیــش كاریگــەری زۆر نەرێنــی 
دانــاوە،  تایبــەت  پێداویســتیی  خــاوەن  بارودۆخــی  لەســەر 
بەداخــەوە زۆجــار كەســایەتییان دەشــكێندرێ و ســووكایەتییان 
پــێ دەكرێــت. ئــەوان وەكــو خۆیــان قبــووڵ ناكرێــن و بــە چــاوی 
ــە  ــەوەش ل ــن، ئ ــی ســەیر دەكرێ ــە بەزەی گاڵتەجــاڕی یانیــش ب
ــدام بەربەســتی گــەورە دروســت  پێشــكەوتنی مرۆڤــی كەمئەن
دەكات. خۆزگــە دەخــوازم رۆژێــك دابێــت لــە كوردســتانیش بــە 
روانگەیەكــی مرۆڤدۆســتانە بارودۆخــی كەمئەندامــان بێتــە 
ــە یاســایی بكرێــت و پیــادەی بكــەن  ــد و مافەكانیــان ب بەردی
هــەر بــە دروشــم نەبێــت. دەبێــت حكومــەت لایەنــی پەیوەندیــدار 
بزانــن، بەخێوكەرانــی خــاوەن پێداویســتیی تایبــەت كێشــەی 
جۆراوجۆریــان هەیــە و دەبێــت بــۆ چارەســەری كێشــەكانیان 

هاریــكاری بكرێــن«.
فەرەیــدون بێــوار، ســەرۆكی رێكخــراوی هومــا بۆ منداڵانی 
خاوەنپێداویســتی  منداڵــی  دوو  باوكــی  هــاوكات  ئۆتیــزم، 
تایبەتــە ســەبارەت بــە هەمــان پــرس هێمــا بــۆ ئــەوە دەكات 
كــە »منــداڵان و كەســانی كەمئەنــدام و خــاوەن پێداویســتییە 
تایبەتەكانــی هەرێمــی كوردســتان لــە دۆخێكــی نالەبــار و 
دژواری كۆمەڵایەتــی و دەروونــی و ئابووریــدا ژیــان دەكــەن، 
كــە ژیانێكــی كۆلەمەرگییــە و خــاوەن پێداویســتییە تایبەتەكان 
ســەرەتاییترین مافــی ژیــان و مرۆییــان بــۆ دابیــن نەكــراوە 
لــە سیاســەت و فەرهەنگــی حوكمڕانیــی هەرێمــدا وەك  و 
هاووڵاتــی پلــە دوو ســەیریان دەكرێــت، هــەر بۆیــە فەرامــۆش 
ــە  ــدە ب ــەر چەن ــت. ه ــووكایەتییان پێدەكرێ ــە س ــراون و رۆژان ك
تایبــەت  2011ی  ســاڵی  22ی  ژمــارە  یاســای  گوێــرەی 
لــە مافەكانــی كەمئەندامانــی  بەشــێك  بــە كەمئەندامــان، 
پێوەندیــداری  وەزارەتــە  و  حكومــەت  كــردووەو  دەســتەبەر 
دابینكردنــی  و  یاســاكە  بەجێبەجێكردنــی  كــردووە  پابەنــد 
ژیانێكــی شایســتە لــە رووی دارایــی و پــەروەردەو خوێنــدن 
و تەندروســتی و خزمەتگوزارییــەوە بــۆ كەمئەندامــان، بــەڵام 
یاســاكە هیچــی لــێ جێبەجــێ نەكــراوە، بەڵكــو بگــرە لــەدوای 
یاســاكەوە رەوشــی كەمئەندامان و كەســانی خاوەن پێداویســتی 
تایبــەت و خانەوادەكانیــان خراپتــر بــووە.« هــاوكات دەڵێــت: 
»پێموانییــە پێویســت بــكات داوا لەحكومــەت بكــرێ ئاوڕێــك 
لــە كەمئەندامــان بدرێتــەوە، چونكــە حكومــەت بــڕوای بــە 
وەك  وتــم  وەك  و  نــاكات  بــۆ  هیچیــان  نییــەو  مافەكانیــان 
هاووڵاتــی پلــەدوو ســەیریان دەكات. نەبوونــی خزمەتگــوزاری 

تەنیا مووچەیەكی زۆر كەمیان 
بۆ خاوەن پێداویستیی تایبەت 
داناوە، كە تەنانەت بەشی كڕینی 
دەرمانەكانی ناكات

دەبێت حكومەت لایەنی 
پەیوەندیدار بزانن، بەخێوكەرانی 
خاوەن پێداویستیی تایبەت 
كێشەی جۆراوجۆریان هەیە و 
دەبێت بۆ چارەسەری كێشەكانیان 
هاریكاری بكرێن

خاوەن پێداویستییە تایبەتەكان 
سەرەتاییترین مافی ژیان و 
مرۆییان بۆ دابین نەكراوە و لە 
سیاسەت و فەرهەنگی حكومڕانیی 
هەرێمدا وەك هاووڵاتی پلەدوو 
سەیریان دەكرێت، هەر بۆیە 
فرامۆش كراون

خێزانی ئاسایی رووبەڕووی كێشە 
بوونەتەوە كە منداڵەكانیان 
بخەنە كام قوتابخانە و چۆن 
كرێی قوتابخانە و هاتوچۆ و 
جلوبەرگیان دابین بكەن، چ جای 
خێزانێك كە خاوەندارێتی منداڵی 
خاوەن پێداویستی تایبەتی دەكات

و كەمتەرخەمیــی حكومــەت، ئەركــی سەرشــانی خانــەوادەی 
كەمئەندامانــی قورســتر و ســەختتر كــردووە، تەنانــەت بووەتــە 
ــدەدا  ــەم نێوەن هــۆی هەڵوەشــانەوەی شــیرازەی ســەدان خێزان.ل

دایــك و خــودی كەمئەندامەكــە قوربانیــی ســەرەكین.«
دایكــی  هــاوكات  و  راگەیاندنــكارە  خادمــی  كەتــان 
بــە  ســەبارەت  و  تایبەتــە  پێداویســتیی  خــاوەن  منداڵێكــی 
هەمــان پــرس دەڵێــت: »تێكچوونــی بــاری تەندروســتیی هــەر 
لــە ســەر  راســتەوخۆ  نێــو خێزانێــك، كاریگەریــی  تاكێكــی 
تــەواوی ئەندامانــی خێزانەكــە جێدەهێڵێــت، بــە تایبــەت ئەگــەر 
ــڕای جەســتە، دەروون  ــان وێ ــەن بێــت، ی تێكچوونەكــە درێژخای
و هەڵســوكەوتیش بگرێتــەوە. بەتایبــەت نەخۆشــییە دەروونــی 
و دەمارییــەكان ....كــە ئــازاری خــۆی و دەوروبــەری دەدات، 
كارەســات  كورتــدا گەورەتریــن  زۆر  ســاتێكی  لــە  لەوانەیــە 
بــەردەوام  خێــزان  پێویســتە  بۆیــە  بقەومێــت.  لەدەســتیان 
بــكات. ئەمــەش فشــارێكی بەردەوامــە لەســەر  چاودێــری 
ــك و دەوروبــەر، یــان لــەكارو  خێــزان. دوورەپەرێــز دەبــن لەخەڵ
پڕۆژەكانــی ژیانیــان دوا دەكــەون، یــان بەهــۆی ســەردانی 
ئابــووری  قەیرانــی  تووشــی  خێــزان  داودەرمــان  و  پزیشــك 
یەكێكــی دی  بــۆ  لــە خێزانێكــەوە  ئــەم كێشــانەش  دەكات، 
جیــاوازن، بــۆ نمونــە بــاوك یــان دایكــی لــە ژیانــدا نەمابــن 
ــەن  ــان دوچــاری نەخۆشــییەكی درێژخای ــك، ی ــەر هۆكارێ بەه
یــان  بــێ،  كرێچــی  بــێ،  نــەدار  ئەگــەر  خێــزان  بووبــن، 
نەخوێنــدەوار یــان دایــك و بــاوك ناكــۆك بــن. ئەمانــە هەمــوو 
كاریگەریــی نەرێنــی دروســت دەكــەن. بــۆ كەمكردنــەوەی ئــەو 
فشــارانە لەســەر خێــزان ئەركــی حكومەتــە كــە بــە هەمــوو 
جــۆری  بەپێــی  بــكات،  خێزانــەكان  هــاوكاری  شــێوەیەك 
كەمئەندامییەكەیــان هاوكاریــی پێویســتیان بــۆ دابیــن بــكات، 
بــە  مەبەســتم  بــكات،  خێزانــەكان  نزیكــەوە چاودێریــی  لــە 
ــەوە  ــەدەزگا راگەیاندنەكان ــاو و ل ــەك بەن ــە. ن جــددی كاركردن
بیبینــن. مــن وەك دایكێــك 18 ســاڵە كوڕەكــەم كــە خــاوەن 
پێداویســتیی تایبەتــە بەخێــو دەكــەم، تــا ئێســتا هەنــگاوی 
ــدە لەخەمــی  ــوە، بەداخــەوە ئەوەن ــە حكومــەت نەبینی ــم ل جددی
كەمئەندامــان  خەمــی  لــە  خۆیانــن  خەمــی  و  مەعیشــەت 
ــە خراپتریــن  ــۆ دەهێنــم كــە ل ــدان خێزانتــان ب ــاوی چەن نیــن. ن
ــان دابەشــكرد  ــدەی خەڵاتی ــن. خۆزگــە ئەوەن بارودۆخــدا دەژی
بەرهەمــدا  بــێ  راگەیاندنــی  و  عــەرەب  ئەكتــەری  بەســەر 
پلانیــان بــۆ ئــەم هاووڵاتیانــەی خۆیــان دادەڕشــت كــە زمانــی 
تەنیــا  مەگــەر  نییــە.  خۆیانیــان  مافەكانــی  داواكردنــی 
دایكــەكان فرمێســكی گــەرم بــە دیاریانــەوە بڕێــژن. بەداخــەوە 
لــە وڵاتێكــدا دەژیــن پــڕ لــە ناعەدالەتــی و كەمئەندامــان 
كەمئەنــدام  مەعقوولــە  بەركەوتــووە.  پشــكیان  گەورەتریــن 
پــارەی دەرمانــی نەبێــت، بــەڵام هــەر بەرپرســێك ســەدان موڵــك 

و خانــووی هەبێــت؟«.
بەرپرســی  و  كۆمەڵایەتــی  توێــژەری  جەمــال  تانیــا 
پەیمانــگای ناویــن بــۆ پەیوەندیــە نێودەوڵەتیــەكان، رایوایــە: 
»كــۆژان و ئەركــی ئــەو خێزانانــەی كــە منداڵــی كەمئەنــدام، 
یــان خــاوەن پێداویســتیی تایبەتیــان هەیــە، زۆر زیاتــرە لــە هــەر 
ــووری و  ــۆكاری ئاب ــك ه ــەر كۆمەڵێ خێزانێكــی ئاســایی، لەب

كۆمەڵایەتــی و تەندروســتی و پــەروەردە و خوێنــدن و ...هتــد. 
بــۆ نموونــە خێزانــی ئاســایی رووبــەڕووی كێشــە بوونەتــەوە كــە 
منداڵەكانیــان بخەنــە كام قوتابخانــە و چــۆن كرێــی قوتابخانــە 
ــك  ــای خێزانێ ــن بكــەن، چ ج ــان دابی و هاتوچــۆ و جلوبەرگی
تایبەتــی  پێداویســتی  خــاوەن  منداڵــی  خاوەندارێتــی  كــە 
دەكات. جگــە لــەوەی كــە لــە قوتابخانــەكان و كۆمەڵگــەدا 
تووشــی گێچــەڵ و توندوتیــژی دەبنەوە..جــا بــڕۆ بــۆ تــەواوی 
ســێكتەرەكانی دیكــە و ژیــان و گوزەرانــی خێزانیــان و بیــر لــە 
حاڵەتــی دەروونیــی ئــەو خێزانانــە بكەنــەوە لــە كۆمەڵگەیەكــی 
تــەواو دواكەوتــوو و نەبوونــی هیــچ ئیمتیــاز و پێداویســتی 
تایبــەت بــەو توێژانــە، دەبێــت چــۆن بــەردەوام بــن و چــۆن 
ــن  ــێ دابی ــان پ ــی و ژیانی ــتی و تەعلیم پێداویســتی تەندروس
بكرێــت؟ ئــەوە جگــە لــە غیابــی رێزگرتــن و گرنگــی پێــدان، 
یــان وەك مــرۆڤ هــەردەم بــە چــاوی كەمتــر ســەیر دەكرێــن، 
ــی و  ــە رووی دین ــا ل ــت، تەنی ــش هەبێ ــە زۆر گرینگی خــۆ ك
ــەوە.  ــر و خێرات ــەی خێ ــە خان ــش دەچێت ــە ئەوی ــە ك عاتفییەوەی
لەبــەر ئــەوە ئەركــی ئــەو خێزانــە چەندیــن جــار ســەختتر و 
دژوارتــرە لــە خێزانێكــی ئاســایی«. گوتیشــی: »ئاوڕدانــەوە 
نیــوە  بەخێوكەرانیــان  و  تایبــەت  پێداویســتیی  خــاوەن  لــە 
چــڵ و بــێ بەرنامــەو دوور لــە شــێوازی ئەكادیمــی بــووە 
ــان  ــە ناوچەكەی ــۆ نموون ــۆ نەكــردوون. ب ــان ب و حیســابێكی وای
ســەلیم  و  ســاغ  چەندیــن  وەردەگرێــت  كەمئەندامێــك  تــا 
وەری  كەمئەندامێــك  تــا  بەخێوكــەر  مۆڵەتــی  وەردەگرێــت. 
دەگرێــت، چەنــد ســاغە ســەلیم وەری دەگــرن. ئــەوە جگــە 
وەزارەتــی  لــە  تایبــەت  پــەروەردەی  ســاڵە  لــەوەی چەندیــن 
پــەروەردە هەیــە، بــەڵام مامۆســتایەكیان نییــە زمانــی ئامــاژە 
یــا برایانــی بزانێــت. ئەوانــە و چەندیــن كێشــەی دیكەیــان 
هەیــە كــە تــا ئێســتا حكومــەت نــە بیــری لــێ كردۆتــەوە، نــە 

بەرنامەشــی بــۆی هەیــە«.
لــەلای خۆیــەوە رەحمــان عەلــی ماســتەر لــە كۆمەڵناســی 
پرۆســەی  خێزانێكــدا  هــەر  »لــە  كــە  دەكات  ئــەوە  باســی 
قورســە  ئەركێكــی  و  گرنــگ  پرۆســەیەكی  پەروەردەكــردن 
كەســێكی  خێزانــە  ئــەو  ئەگــەر  بەتایبــەت  خێــزان،  لەســەر 
كەمئەنــدام، یــان پەككەوتــەی هەبێــت، ئەوكاتــە ئەركەكــە دوو 
ئەوەنــدە قــورس دەبێــت، چونكــە خزمەتكردنــی كەســانی خــاوەن 
پێداویســتی تایبــەت لــە رووی تەندروســتی و كۆمەڵایەتــی 
و ئابوورییــەوە ئەركێكــی قورســە، ئەندامانــی ئــەو خێزانانــە 
وێــڕای قورســیی ئەركەكەیــان بــاری دەروونییــان نالەبــارە و 
پەیوەندییــە كۆمەڵایەتییەكانیــان رۆژ لــە دوای رۆژ كاڵتــر 
ــك  ــی ســەختییەكان دای ــە بەڕێكردن ــدەدا ل ــەم نێوەن ــەوە، ل دەبێت
توێژینەوانــەی  ئــەو  بەپێــی  بەردەكەوێــت،  شــێری  پشــكی 
دایكانــەی  ئــەو  زۆربــەی  دەركەوتــووە  داون،  ئەنجاممــان 
بــۆ  هەیــە،  تایبەتیــان  پێداویســتیی  خــاوەن  منداڵــی 
ئارامبوونەوەیــان چارەســەری دەروونــی وەردەگــرن، بەداخــەوە تا 
ئێســتا حكومــەت نەیتوانیــوە بــۆ باشــتركردنی رەوشــی توێــژی 
ــت  ــەی هەبێ ــدام و بەســاڵاچووان سیســتەمێكی تۆكم كەمئەن
ــە  ــكات و ل ــن ب ــتی پێویســت دابی و خزمەتگــوزاری تەندروس
هەڵگرتنــی ئــەو قورســاییە هــاوكاری خێزانــەكان بــكات«. 

نەبوونی خزمەتگوزاری و 
كەمتەرخەمیی حكومەت، 

ئەركی سەرشانی خانەوادەی 
كەمئەندامانی قورستر و سەختتر 

كردووە، تەنانەت بووەتە هۆی 
هەڵوەشانەوەی شیرازەی سەدان 
خێزان.لەم نێوەندەدا دایك و 

خودی كەمئەندامەكە قوربانیی 
سەرەكین

ئاوڕدانەوە لە خاوەن پێداویستیی 
تایبەت و بەخێوكەرانیان نیوە چڵ 

و بێ بەرنامەو دوور لە شێوازی 
ئەكادیمی بووە و حیسابێكی وایان 

بۆ نەكردوون

تێكچوونی باری تەندروستیی هەر 
تاكێكی نێو خێزانێك، كاریگەریی 

راستەوخۆ لە سەر تەواوی 
ئەندامانی خێزانەكە جێدەهێڵێت، 

بە تایبەت ئەگەر تێكچوونەكە 
درێژخایەن بێت، یان وێڕای 

جەستە، دەروون و هەڵسوكەوتیش 
بگرێتەوە

بەپێی ئەو توێژیتەوانەی 
ئەنجاممان داون، دەركەوتووە 
زۆربەی ئەو دایكانەی منداڵی 
خاوەن پێداویستیی تایبەتیان 

هەیە، بۆ ئارامبوونەوەیان 
چارەسەری دەروونی وەردەگرن

ئافرەتێك بە رفاندنی 
منداڵەكانی لە سۆزی 

دایكایەتی بێبەش دەكرێت

رفاندنی منداڵ لە ژێر ناوی 
بازرگانیكردن بە مرۆڤـ، بە 

مەبەستی دەستدرێژی سێكسی، 
یان بە ئامانجی راهێنان و 
تێكەڵكردنی بە گرووپی 

تیرۆریستی، لە گەورەترین 
تاوانەكانی دژی مرۆڤایەتین 

كە لە هەموو وڵاتانی جیهاندا 
تاوانبارانی ئەو دیاردەیە سزای 
زۆر قورسیان بۆ دیاری كراوە، 

حاڵەتێكی دیكەی رفاندنی 
منداڵیش هەیە، ئەویش هاوسەران 

لەكاتی جیابوونەوە، یان پێش 
جیابوونەوەیان بە هۆكاری پێكەوە 
نەگونجانیان، یان خۆشاردنەوە لە 
یاسا پەنای بۆ دەبەن، كە لەوەشدا 
پیاوان پشكی شێریان بەر دەكەوێت 

و ئافرەتان بە دەگمەن دەتوانن 
كاری وا بكەن. ئافرەتێك كە 

هاوسەرەكەی هەر دوو منداڵەكەی 
رفاندووە و خۆیان شوێن بزر 

كردووە، باسی ئاریشەكانی خۆی 
بۆ گوڵان دەكات.

منداڵەكـــەی  دوو  هـــەر  مێردەكـــەم  كاتـــەوە  »لـــەو 
ـــە خەمـــی  ـــووە. ل ـــەرام ب ـــێ ح ـــەو و رۆژم ل ـــدووە، ش رفان
منداڵەكانـــم خەریكـــە شـــێت بـــووم. خـــزم و كـــەس نەمـــاوە 
هانایـــان بـــۆ نەبـــەم. كـــەس ســـوراغیان نازانـــێ.« ئـــەوە 
قســـەی شـــلێری تەمـــەن ٣1 ســـاڵ بـــوو. وەك خـــۆی 
باســـی كـــرد، لەگـــەڵ هاوســـەرەكەی بـــەردەوام شـــەڕیان 
ــش  ــەڵام پێـ ــە، بـ ــە دادگـ ــان كەوتووەتـ ــە كاریـ ــووە، بۆیـ بـ
ئـــەوەی بـــە شـــێوەیەكی یاســـایی و بـــە بڕیـــاری دادوەر 
لـــە یەكـــدی جیـــا ببنـــەوە، منداڵەكانـــی رفانـــدووە و »بـــۆ 

ــووە.  ــار« چـ ــوێنێكی دوور و نادیـ شـ
شـــلێر بـــە خەمبارییەكـــی زۆرەوە بەســـەرهاتی خـــۆی 
بەمجـــۆر دەگێڕێتـــەوە: »راســـتە بـــە خۆشەویســـتی شـــووم 
ـــی  ـــیاوێكی خێزان ـــتەی ناس ـــە واس ـــرد و ب ـــال نەك ـــە كەم ب
هـــەر دوو لامـــان بـــوو، بـــەڵام لـــە ســـەرەتای ژیانمـــان زۆر 
ئاســـوودە بوویـــن. كاتـــێ شـــووم پـــێ كـــرد، 19 ســـاڵم 
ــە  ــوو. لـ ــاڵ بـ ــی 25 سـ ــش تەمەنـ ــوو، ئەویـ ــەواو كردبـ تـ
بـــەر خاتـــری ئـــەو وازم لـــە خوێندنـــی زانكـــۆ هێنـــا، دوای 
لەدایكبوونـــی ئارامـــی كـــوڕم كـــە ئێســـتا تەمەنـــی تەنیـــا 
دەســـاڵە، ئـــەو پیـــاوە بـــە تـــەواوی گۆڕانـــی بەســـەردا 
هـــات. زۆرم گرینگـــی پـــێ دەدا، بەرامبـــەر هەڵچـــوون و 
تەنانـــەت لێدانەكانیشـــی هـــەر ســـەبرم كـــرد، چەنـــد جـــار 
ــرد. كـــە ئـــاراس  ـــووڵ كـ ــم قب ــرد، هـــەر لێـ ــی كـ خیانەتـ
لەدایـــك بـــوو، وتـــم لەوانەیـــە بووەتـــە باوكـــی دوو كـــوڕ، 
واز لـــەو خـــووە تونـــدەی دەهێنێـــت، بـــەڵام دە قـــات خراپتـــر 
بـــوو، بـــەردەوام تونـــد و عەســـەبی بـــوو. كـــەم رۆژ بـــووە 
تـــا وای لێهـــات براكانـــم زانییـــان و  لێـــی نەدابێتـــم. 
بەرۆكیـــان گـــرت و بـــە كەمالیـــان گـــوت: بـــۆ وا مامەڵـــە 
لەگـــەڵ خۆشـــكمان دەكەیـــت، خـــۆ لـــە بـــری خوێـــن وەرت 
نەگرتـــووە؟ هەندێـــك نەســـیحەتیان كـــرد، گوتیـــان باوكـــی 
دوو منداڵـــی وەك گوڵـــی، ئـــاگات لـــە خێزانـــی خـــۆت 
ـــێ ســـەرف  ـــان ل ـــە و پارەی ـــەڕەڵا بێن ـــی ب ـــە ژن ـــێ، واز ل ب
مەكـــە. بـــەڵام تەنیـــا دوو رۆژ بـــوو، وای لێـــدام لاچـــاوی 
تەقانـــدم. براكانـــم گەیشـــتنە قەناعـــەت كـــە پێكـــەوە 

گوڵان: كۆمەڵایەتی

ناگونجیـــن، بۆیـــە كارمـــان كەوتـــە دادگـــە و كەمالیـــش 
ـــادەم  ـــە ن ـــی و نەفەق ـــە، مارەی ـــار چیی ـــەك دین دەیگـــوت ی
ــم دادگا  ــت. وتـ ــداڵ بكەوێـ ــە منـ ــت بـ ــم چاویشـ و ناهێڵـ
یەكلایـــی دەكاتـــەوە. جەنابـــی دادوەر زۆر هەوڵـــی دا 
یەكمـــان بخاتـــەوە، بـــە كەمالیشـــی گـــوت ئـــەو ئافرەتـــە 
هەمـــوو شـــتێكی دەكەوێـــت، چونكـــە بەڵگـــە هەبـــوو، 
دادوەرەكـــە دڵنیـــا بـــوو لـــەوەی لەگـــەڵ ئافرەتانـــی هـــەرزە 
شـــەو دەكاتـــەوە و وێنـــە و گرتەشـــی لابـــوو، كـــە كاتـــی 
ـــاری  ـــوو. هێشـــتا دوابڕی ـــم دەرهێناب ـــە موبایلەكەی خـــۆی ل
دادگا مابـــوو، بـــۆ جیابوونەوەمـــان، بەڵێنیشـــی دابـــوو 
ـــە باخچـــەی  ـــەكان ببینـــم، بەتایبەتـــی ئـــاراس كـــە ل منداڵ
لێـــم جیـــا  بـــوو. كاتـــی  بـــوو، زۆر منـــداڵ  ســـاوایان 
ـــا،  ـــدە دەگری ـــۆ لای باوكـــی ئەوەن ـــووەوە و دەچـــووەوە ب دەب

خەریـــك بـــوو ببوورێتـــەوە.«
شـــلێر مۆبایلەكـــەی خـــۆی پـــڕ كـــردووە لـــە وێنـــەی 
دوو كوڕەكـــەی، وێنـــە بـــە وێنـــە هەڵیـــان دەداتـــەوە و 
ــی  ــی رفاندنـ ــەوە باســـی چۆنیەتـ ــكی گریانـ ــە هەنیسـ بـ
منداڵـــەكان دەكات: »رۆژێ دایكـــم رۆیشـــت منداڵـــەكان 
بهێنێـــت، چـــووە ماڵـــی خـــەزوورم، گوتیـــان دوور رۆژە 
ــاڵ  ــە دوو سـ ــەوە لـ ــەو دوو رۆژە، ئـ ــر ئـ ــن. ئیتـ ــار نیـ دیـ
تێپـــەڕی. لـــەو ماوەیـــەدا خـــزم و كـــەس نەمـــا هانایـــان بـــۆ 
نەبـــەم. ماڵـــی خەزوورانیشـــم ســـوێندیان بـــە قورئـــان خـــوارد 
و گوتیـــان ئەوانیـــش نیگەرانـــن و هیـــچ هەواڵێكیـــان 
ـــی  ـــەدا هاوڕێیەكـــی كەمـــال پێ ـــەم رۆژان ـــەڵام ل ـــن. ب نازان
گوتبـــوون، ئەوانـــی لـــە یونـــان بینبیـــوە و هـــەر ســـێكیان 
ئـــەو  بـــدات.  ئاویانـــدا  بـــە  دەترســـم  زۆر  ســـەلامەتن. 
حـــەزی لـــە ئەوروپـــا بـــوو، بـــەڵام منداڵەكانـــی بـــەكار 
هێنـــا. هیـــچ ویژدانێـــك ئـــەوە قبـــووڵ نـــاكات، دایكێـــك 
لـــە بینینـــی منـــداڵ خـــۆی بێبـــەش بكرێـــت. ئـــەوە 
ئەوپـــەڕی غـــەدرە و منیـــش جگـــە لـــە فرمێســـك هیـــچ 
شـــتێك دادم نـــادات. تەنیـــا ئاواتـــم ئەوەیـــە بـــە منداڵەكانـــم 
شـــاد ببمـــەوە، بەڵێنیـــش دەدەم هیچـــم لـــە كەمـــال ناوێـــت، 

تەنیـــا منداڵەكانـــم بـــۆ بگەڕێنێتـــەوە«.

